STAKKARS MANN

Far min står i fjøset

og snakkar med ei ku

Så legg han seg i høyet

og syng: Kom, kjære du!

Far min ligg i høyet

og gret for ingenting

Så byr han opp ein tomsekk

og dansar rundt i ring

Han fyller mjølk i skoen

og drikk ein diger dram

og sjanglar rundt og ropar:

Hei, din stut, kom fram!

Han er nok ikkje galen

og ikkje er han full

Han er ein stakkars pappa

som treng litt tøys og tull

